
საქართველოს საავტომობილო გზების დეპარტამენტის 

საქართველოს გარემოს დაცვისა და სოფლის მეურნეობის სამინისტრომ განიხილა თქვენი 2022 
წლის 7 თებერვლის №1836, №1844 და №1846 განცხადებები, რომლებიც ეხება  საერთაშორისო 
მნიშვნელობის აღმოსავლეთ-დასავლეთ მაგისტრალის (E-60) ჩუმათელეთი-ხევის მონაკვეთის 
ექსპლუატაციის პირობების ცვლილების (№2, №4 და №9  სამშენებლო ბანაკის მოწყობა) პროექტს. 

გაცნობებთ, რომ სკრინინგის განცხადებაში წარმოდგენილი არ არის და დაზუსტებას საჭიროებს 
დაგეგმილ საქმიანობასთან დაკავშირებული შემდეგი საკითხები:

 სკრინინგის განცხადებებში წარმოდგენილი უნდა იქნეს გაცემული გარემოსდაცვითი 
გადაწყვეტილებით გათვალისწინებული საქმიანობისა (სამშენებლო ბანაკების მოწყობა) და 
ექსპლუატაციის პირობების ცვლილების შესახებ დეტალური ინფორმაცია;

 წარმოდგენილ დოკუმენტაციაში დაზუსტებას საჭიროებს სამშენებლო ბანაკების 
საკადასტრო კოდები და GPS კოორდინატები (shp-ფაილთან ერთად), ასევე, საპროექტო 
ტერიტორიის დაზუსტებული ფართობები;

 №1844 და №1846 სკრინინგის განცხადებებში მითითებულია, რომ საპროექტო 
ტერიტორიაზე წარმოქმნილი სანიაღვრე წყლების შეკრება მოხდება ბეტონის არხების 
საშუალებით, ხოლო წყალჩაშვება დაგეგმილია, ხევის გავლით, მდინარე რიკოთულაში. 
დაზუსტებას საჭიროებს წყალჩაშვების წერტილის GPS კოორდინატებისა და ჩაშვებული 
წყლის რაოდენობის შესახებ ინფორმაცია. ხოლო №1836 სკრინინგის განცხადებაში 
წარმოდგენილი არ არის საპროექტო ტერიტორიაზე წარმოქმნილი სანიაღვრე წყლების 
შემდგომი მართვის საკითხი, რაც საჭიროებს დაზუსტებას;

 №1836 სკრინინგის განცხადებაში, „დაგეგმილი საქმიანობის მოკლე აღწერის“ თავში  
მითითებულია, რომ სასმელ-სამეურნეო დანიშნულებით წყალაღება მოხდება საპროექტო 
ტერიტორიაზე „არსებული ჭაბურღილიდან - წყლის რეზერვუარიდან“. აღნიშნული 
ჩანაწერი საჭიროებს დაზუსტებას. ამასთან, იმ შემთხვევაში თუ წყალაღება 
გათვალისწინებულია სამშენებლო ბანაკის ტერიტორიაზე არსებული ჭაბურღილიდან, 
დაზუსტებას საჭიროებს აღებული წყლის რაოდენობა, წყალაღების წერტილის GPS 
კოორდინატები  და ასევე, როგორ მოხდება წყალაღება. ამასთან, იმ შემთხვევაში თუ 
საპროექტო ტერიტორიაზე იგეგმება წყლის სამარაგო რეზერვუარის განთავსება, 
სკრინინგის განცხადებაში ასევე წარმოდგენილი უნდა იქნეს ინფორმაცია მისი განთავსების 
ადგილის და პარამეტრების შესახებ;

 სკრინინგის განცხადებების მიხედვით, თითოეული სამშენებლო ბანაკის ტერიტორიაზე 
გათვალისწინებულია გამწმენდი ნაგებობების მოწყობა და ექსპლუატაცია. დაზუსტებას 
საჭიროებს გამწმენდი ნაგებობების მოდელი, განთავსების GPS კოორდინატები, 
პარამეტრები და წარმადობა. დოკუმენტში ასევე, აღწერილი უნდა იქნეს გამწმენდ 
ნაგებობებში ჩამდინარე წყლის გაწმენდის პროცესი და წარმოდგენილი უნდა იქნეს 



ჩაშვებული ჩამდინარე წყლის რაოდენობა, წყალჩაშვების წერტილის GPS კოორდინატები 
და ჩამდინარე წყალში არსებული დამაბინძურებელი ნივთიერებების კონცენტრაცია 
(საპროექტო გამწმენდი ნაგებობების ეფექტურობა);

 სკრინინგის განცხადებაში არ არის წარმოდგენილი საკანალიზაციო ქსელის მოსაწყობად 
გამოსაყენებელი მილების პარამეტრების (სიგძე, დიამეტრი და სხვა.) შესახებ, შესაბამის 
სიტუაციურ გეგმაზე დატანით;

 სკრინინგის განცხადებებში წარმოდგენილ უნდა იქნეს პროექტით გათვალისწინებული 
სამშენებლო სამუშაოების დეტალური აღწერა და ხანგრძლივობის შესახებ ინფორმაცია;

 დოკუმენტებში წარმოდგენილი უნდა იქნეს ინფორმაცია სამშენებლო სამუშაოების 
შედეგად ნიადაგზე/გრუნტზე მოსალოდნელი ზემოქმედების და ასევე შემდგომი მართვის 
შესახებ;

 დოკუმენტში განხილული არ არის გეოლოგიურ გარემოზე მოსალოდნელი ზემოქმედება;
 დაზუსტებას საჭიროებს სამშენებლო ბანაკების მოწყობისა და ექსპლუატაციის პროცესში 

წარმოქმნილი ნარჩენების სახეობის, განთავსების და შემდგომი მართვის შესახებ 
ინფორმაცია. ასევე, გამწმენდ ნაგებობებში წარმოქმნილი ლამის შემდგომი მართვის 
საკითხი;

 №1844 სკრინინგის განცხადებით გათვალისწინებული ბანაკის საპროექტო ტერიტორია 
მიეკუთვნება სსიპ ეროვნული სატყეო სააგენტოს მართვას დაქვემდებარებული ტყის 
ტერიტორიას. „ტყითსარგებლობის წესის შესახებ დებულების დამტკიცების თაობაზე“ 
საქართველოს მთავრობის 2021 წლის 18 მაისის  №221 დადგენილების მიხედვით, 
სახელმწიფო ტყის ტერიტორიაზე საქმიანობა საჭიროებს შეთანხმებას სახელმწიფო ტყის 
მართვის უფლების მქონე ორგანოსთან. შესაბამისად, აღნიშნულის შესახებ ინფორმაცია 
ასახული უნდა იქნეს წარმოდგენილ სკრინინგის განცხადებაში.

ზემოაღნიშნულიდან გამომდინარე, სამინისტრო კანონმდებლობის შესაბამისად სკრინინგის 
გადაწყვეტილებების გაცემის მიზნით ადმინისტრაციულ წარმოებას დაიწყებს მითითებული 
შენიშვნების გათვალისწინებით შესწორებული სკრინინგის განცხადებების წარმოდგენის შემდეგ.

ნინო თანდილაშვილი

მინისტრის მოადგილე

